
Ka ngailut tah Kelngoi chingho leh Houbung Theng a dia tahsan umtah tah ho  

APa, Acha, chuleh Lhagao Theng Pathen khatseh minin.. Amen +  

 

Christa chu Athoudoh tai!  

Ahung lhung ding Pathen ni (Sunday) khu tahsan chatea dinga thupi tah le geldoh theitah nikho 
ahi. Hiche ni khu eihon Mission Sunday leh Pentecost kingon a imanthei diu jeh’ in ivang 
phauve. Hiche kingon teni hin vannoiya Pathenin amite mopohna apeh holeh Pathen a kon kouna 
ichan hou athah in eigeldoh sah kit un ahi.  

Missions Sunday: Thi ding le Hing dinga kouna (Galatians 2:20)  

Missions Sunday kimang hi alim lomna dinga calendar a kikoi ahipon, amavang leiset na i-um lo 
nau ajeh ipi ham ti eigel dohsah un ahi. Hiche leiset a hi moh hin’a hing ding le thi dinga um 
ihipouve, amavang – Christa nungjui ding leh lhagaova hing ding joh ihiuve. Ajehchu, eiho 
masanga atoh ding chaija ahinna ana chan mithengho leh Christa khunungjuiya, nitin hinkhoa eima 
chang phatchomna ding tahsa ngaichat ho thisahna dinga, an-ngolla, taova, eima kideimoa chule 
kineosahna hinkho mang ding joh ihiuve. Ahivang’in eihon hichu igutji pouve. Hiche sang chun, 
eihon Pathen mingailutna kehlet ding – Pakai mihepina hong sunga atam thei penna mi puilutna 
thutah, chamna chule kihoucham kittheina ding chu igelkhoh jiuvin ahi.  

Tuni nikho hin ihoubung sunga kona potdoh-a gampam tichu (foreign) gamma, khopi sunga, 
khosung lah’a Pathen kouna changa Pakai thupeh nitna Pathen mite lah’a natong Priest ho, Sisters 
of Cross h oleh Evangelist ho khu geldoh uhite. Pakai lenggam natong dia kondoh ho thahatna 
ding, kipana ding chule thohhatna aneina diuvin taonan geldoh’u hite. Amaho ministry natoh 
kithopinan hong phaltah’in tunin offering jong peu hite. Hichu eihon grassroot level’a khantou 
machalna natohna, seminary hoa leh mission natohna angaikhohna-a manchah pha pang ding ahi. 
Adeh’a itaonauva ngaichat pipen chu ahileh eiho seminary muna leh skill development munpia-
Pathen le Mipiho natong dinga kigong jinglai khangthah pasal holeh numei ho din taopeh uhite. 
Chujongleh i-houbung sung’uva khangdong hon Pathen natohna dinga kouna aw ajah’uva hangsan 
tah’a, “Keima ka um nai, neisol’in tia aseitheina diuvin tao uhite.” (Isaiah 6:8).  

 

Pentecost: Hettohsah na thahat  ( Acts of Apostles 1:8, St. John 20:22, St. Mark 16:17–18, St. Luke 
10:19)  

Pentecost Kut nikho hi Jesu “Christa avale avalea mipia dinga thilpha abol” (Acts 10:38) banga   
Solchah hon chuche natoh atohtheina diuva a chunguva  Lhagao Theng ahung kibuhlhah hetjingna 
imanjiu ahi. Hiche hi Solchahho natoh kipatna goh hilouva-eiho mission natoh kipatna jong ahi 

Solchahho leh priest ho ding bouva Lhagao Theng kipe ahipon-mijousen jong hettohsah a ipan 
theina diuva jong thahat ahi. Koitobang insah inlhang kinaipi miho kinepna neitalou chule dammo 
veiseho damsah ding le taopeh dinga jong kou ihiuve. Panpi ngaicha ho khoto dingle, kingaise tah’a 
um ho le koima panpi ding neilou ho henga Christa thupha seipeh dingleh Pathenna kinepna thah 
peh ding a eiho jong hichea dinga chu kou ihiuve.  

Houbung kiti hi thupi tah’a kisa inn (building) chu ahipoi. Hiche houbung chu-koihileh Pathen 
cha hina changa, Jesu Christa tahsa’a baptisma chang, Lhagao Thenga dim, vannoi mite lah’a solla 
um chule Jesu Christa phongdoh a, a khut le keng’a panga nangma chu houbung nahijoi.  

Jat dang gam dang lah’a Pathen natonga kalsong ho, ahideh’a African gama Rwanda, Liberia, chule 
mun dang dang hoa dingin tao uhite. A hung lhung ding kumkit tengleh khun gam som beh kipana 
thupha lhunsah tei ding tohgon inei uve, hichea ding chun Pathen natoh ding lunggul, talent neimi, 
Pakaiya dia ahinna jeng jong itchalou khangdong numei le pasal ngaichat ahito lhonin, Pathen le 
mihoa dia kiphal mi Pakaiya kona kouna chang Pathenin eipehna diuvin maban tohgon hoa din 
jong tao uhite.  

Apostles’ Lent: Ki Semthahna dia Kouna  

Pentecost to kilhonin, Hapta-ni sung hi Apostle’s Lent phat sung Houbung in ineiyuve. Hiche phat 
sung hi Solchahho hinkhoa patna eiho hinkhoa kingaitona phat chu ahi-amaho kikouna, akipehdoh 
nau leh Christa dia akipumpeh nau hoa kon eima hinkhoa kingaito ding chu ahi. Hiche phat sung 
jong hi Houbung a kona training chaiya ministry’a dinga kigong ho commission peh phat chu ahi. 
Ngaitah teho hiche hapta ho sunga hin Pathen Lekhabu theng sim teiyin, mission natoh naho 
ngaiton lang chule Pathen lenggam kehletna dia kouna nachan theina dingin taovin-hichena ding 
chun tehse, khangdong, college kai leh school kai aboina imacha a-umpoi. Charles Spurgeon in 
hitin anaseiye, “Pathenin alhacha natong dinga nakou ahileh, leng dinmun a konin kingai nemin”  

Hiche Pentecost phat sung’a hin i-houbung ding, i-insung ding leh eima changtuma dinga 
halthahna, avella kipehlut kitna leh kisemthah kitnan mang’u hitin, Ngailutna, kitahna chule Lhagao 
Theng’a dimset a mitin henga kipana thupha samphong mite hiute.  

Solchahho koupa Pakai, Lhagaova dimsahpa, chule vannoi mite henga solpa chun eiho jong 
phattheina, Lhagaova dimna leh solna chu eipe tauhen.  

Pathenna mithum (+ Holy Trinity)—Apa, Acha, chule Lhagao Theng – puihoina le Ama-a kon 
ngailut lungset chu nachung uva umhen. Lhagao Theng Hinna pepa Solchahho lhagaova dimsahpa 
chun Pakai lenggam natohna thahat chu mithengho leh Pathen Nu taopehna chu Pathen kin bolna 
lama thahatna tu le phattin’in Amite huhdoh le suhhat nin umta hen. Amen.  

 

Napau akon ngailutna le taona,  

Date: 31
st 

May 2025  
        Place: World Church Headquarters 

  
Moran Mor Samuel Theophilus Metropolitan   

_________________________________________________________ 
P.S: This letter is to be read in all parishes on Sunday, June 8, 2025—Missions Sunday and the Feast of 

Pentecost—and must be translated into all regional languages for the encouragement of the faithful. 

